
Bi aukeretatik bat hariu bebar duzu {A edo B)

A AUKERA

Orduek ihes egiten dufenean

Gure amonak beti esaten zuen hogei minutu baino gehiago ez zitzaiola Aita Santuari berari ere itxaron
behar. Baina, egia esan, Fuskal Herrian nahiko maiguak gara puntualtasun faltaren aurrean. Ohituta omen
gaude ia ordu-erdi itxaroten, eta haserrealditxoren bat edo beste baino ez digu eragiten zain egon
beharrak.

Efa ez gara bakarrak: Espainian, Grezian efa Hego Ameriketako herrialde askotan, batez beste ordu-
erdi itxaroten du jendeak. Mexikon, esaterako, gizalege onekoa omen da jatefxera berandu heltzea.
Alemanian hamabost minutu itxarotea normaltzat jotzen da. Beste muturrean ingelesak daude, haiek
baitira puntualtasunaren ikur. Oso gaizki ikusten dute hitzorduetara berandu iristea. Baita Txinan ere.
Bertan, bost minutu berandu helduz gero, izen ona galtzeko arrisku handia dago.

Betebeharrak garaiz egiteko diziplina da puntualiasuna: lan-hitzordu bat dagoenean, lagunekin kafetxo
bat hartzeko geratu garenean, lan bat entregatu behar denean... Gauzak esandako ordvan betetzea erraza
dirudi, baina jende askok ezin izaten du ordua errespetatu. Denck ezagutzen dugu garaiz iristen ez den
pertsonaren bat, Agian gu geu gara horietake bat, “Barkatu, berandutu egin zait”, “ez naiz konturatu hain
berandu zenik”, “garaiz nentorren, baina batekin topatu naiz eta...” Horrelakoak esaten dituzte korrika

gerturatzen ari direla, Baina nahiz eta aitzakiak behin eta berriro errepikatu, barkatu egiten zaie.

Dena den, hitzordu guztiak ez dira berdinak. Batez ere, hitzordu ez ofizialetara helizen da jendea
berandu, hau da, lagunarieko bileretara edota familiarekin dauzkagun hitzorduetara. Baina lana eskatzeko
elkarrizketaren bat daukagunean, medikuarenera joan behar dugunean, gure nagusiarekin bileraren bat
daukagunean... garaiz iristeko modua egiten dugu guztiok.

Dudarik gabe, puntuala izateak abantaila anitz ditu. Batetik, puntualtasuna zer den ikasten da;
ingurukoen bizimodua ere atseginagoa da garaiz helduz gero, besieek zain egoteko beharrik ez baitute.
Bestalde, egunerokoan ordena eta ohiturak hartzen ikasteko aukera dago, eta jendeak puntuala ez den
pertsonarengan galdu duen konfiantza berreskuratzen du. Ardura erakusteko aukera ere badago eta
hitzordu guztiek garrantzia dutela ikasten da, Ezagutzen ez dutenen aurrean ere itxura ona ematen du
garaiz iristen denak, gizabide oneko pertsona dela eta besteak errespetatzen dituela erakusten baitu.

Noelia Lataburu, Jkasbil

GALDERAK (OHARRA: Parentesi artean dagoen zenbakiak zein lerrotan dagoen adierazten du.)

1.- Aditzak iraganean jarri: gaude (3}, ez digu eragiten (3), ikusten dute (8), barkatu egiten zaie (15),
dauzkagun (17). (1 puntu)

2.- Testuingurua kontuan hartuz hitz hauen sinonimoak eman: esaterako (6), heltzea (6), orduan
(11}, gerturatzen (15), anitz (20). (1 punta)

3.- Berridatzi esaldi hauek (I puntu):

- bost minutu berandu helduz gero (9). ( ba-...)

- nahiz eta aitzakiak behin eta berriro errepikatu (15). ( arren)

- lana eskatzeko elkarrizketaren bat daukagunean (17-18). ( ba-...)
- besteck zain egoteko beharrik ez baitate (21). ( ...-lako)

4.- Testuaren ulermena. Herrialde guztietan ohitura bera al dago jendeari itxoiteko orduan?
Zergatik? (1 puntu)

5.~ Testuaren ulermena, Oro har, hitzorduak direla efa, noiz iristen gara garaiz eta noiz berandu?
(1 puntu) )
6.- Testuaren ulermena. Zein dira puntuala izatearen alde onak edo onurak? (1 puntu)
7.- Idatzi testuari edota gaiari buruz gutxienez 150 hitz. (4 puntu)

B AUKERA

Denda txikiak kinka larrian

Pertsiana jasotzearekin batera, krisiaren ondorioak sufritzen dituzte, merkataritza-gune handiekin
lehiatzen dira eta bezeroen beldurrari aurre egin behar diote. Datuak ere kezkagarriak dira, izan ere, 2008.
urketik Nafarroan 1.000 saltokitik gora galdu dira,

Josune Insaustik denda txikiek bizi duten egoera aztertu du eta bere ustez: “Une honetan Nafarroako
merkataritza txikiaren egoera oso zaila da, eta gure merkatariak une gogor batean murgildurik daude,
nahiz eta gauzak bere onera etorriko diren esperantzarik ez galdu”,

Elena Ortiz barafiaindarrak arropa-denda txiki bat dauka eta Insaustik adierazitakoa berretsi du:
“Egoera benectan zaila da; batzuk larri dabiltza eta beste batzuek beldur handia dute”. Gaur egum,
beharrezkoak diren erosketak baino ez dituzte egiten erosleek. “Janaria beharrezkoa da; beraz, arropak,
osagarriak eta horrelakoak kentzen ditu jendeak”.

Krisia sektore guztietan nabari da, baina denda txikiek oztopo gehiago ere badituzte. “Krisi honek
eraginda, gure herrietako biztanleek bizi duten egoera larria eta kontsumitzeko agintariek sortu duten
beldurra oztopo bihurtzen dira dendari txikientzat. Gainera, ohitura berrietara egokitu behar dute eta
teknologia berriak erabiltzera ia behartuta daude”. Erosteko modua ere aldatu egin dela uste du Insaustik.
Alde batetik, “gaur egun Internet bidezko erosketen kopurua asko igo da” eta, bestalde, “erosketen
aurreko jarrera ere aldatu da: beharrezko gauzak bakarrik erosten dira eta prezioei asko begiratzen zate,
ulertzekoa den moduan®, ‘

Baina prezioa bakarrik ez, kalitatea ere garrantzitsua dela esan du Elena Ortizek. Bere esanetan,
“zenbatu ezinak dira” denda txikien abantailak. Denda handietan topatzen ez dugun “gertutasuna dugu
gure dendetan”, Gainera, "ezagunak gara eta, erosi ondoren ere, konponketak, erositakoa itzultzea,.,,
errazagoa da gurean”,

Insaustik, halaber, denda txikien ezaugarriak aipatu ditu: “Beste gauza askoren artean, zerbitzu
profesionalik onena eskaintzen dute. Horrez gain, bertara joateko ez dugu autoa erabilt behar efa horrela
gure ingurumena zaintzen dugu”. Baina ez hori bakarrik: askotan, “kontuan hartzen ez ditugun zerbitzuak
ere eskainizen ditu dendari txikiak, aholkularitza-zerbitzua, esaterako”.

Tker Barandiarvan, tkasbil

Txiki izatea beti izan ohi da zaila. Gure herri eta hiriko dendari txikiei galdetzea besterik ez dago. |..

GALDERAK (OHARRA: Parentesi artean dagoen zenbakiak zein lerrotan dagoen adierazten du.)

1.- Aditzak iraganean jarri: sufritzen dituzte (2), aurre egin behar diote (3), dauka (8), dabiltza (9),
_begiraizen zaie (17). (1 puntu)

2.~ Testuingurua kontuan hartuz hitz hauen sinonimoak eman: jaso[tzearekin] (2), ustez (5), asko
{16}, moduan (18), gertutasuna (20}, (1 puntu)

3.- Honako esaldi hauek berridatzi (1 puntu):

- nahiz eta gauzak bere onera etorriko diren esperantzarik ez gaidu (7). ( arren)
- Tnsaustik adierazitakoa berretsi du (8). ( - .-ena )

- agintariek sortu duten beldurra (13-14). ( -dako )

- erosl ondoren ere (21). ( gero )

4.- Testuaren uiermena. Zertan nabaritzen da denda txikiak krisian daudela? (1 puntu)

5.- Testuaren ulermena. Zein dira denda txikien abantailak? (1 puntu)

6.- Testuaren ulermena. Zer eskaintzen dute denda txikiek, handiek eskaintzen ez dutena? (1
punfu)

7.- Idatzi testuari edota gaiari buruz gutxienez 150 hitz. (4 puntu)

Zuzentzeko, ebaluatzeko eta kalifikatzeko irizpideak

A. Azterketaren zatiak eta puntuazioaren banaketa .

1.- Gramatika galderak = 3 puntu
2.- Ulermen galderak = 3 puntu
3.- Idazlana = 4 puntu

B. Edukiak eta galdera motak

1.- “Gramatika galderak” zatian bi edo hiru galdera izanen dira eta orotara 3 puntu
balioko ditu. Honako arlo hauetaz galde daiteke:

1.1.- Sinonimoak. lkasleak testu horretan bertan txertatzeko moduko kide
berdintsua eman beharko da.

1.2.- Eratorpen atzizkiak. Breduko eratorpen atzizkia aintzat hartuz, atzizki hori
bera duten hitz berriak eman beharko dira,

1.3~ Berridazketak. Aldaketa morfosintakiikoak egin behar dira; ez da ontzat
hartuko hiztegi mailako aldaketak cgitea. Beti ere, testuko ereduaren adierakidea izan
behar du. Hitz gakoa emanen da.

14.- Aditzak. Aditzaren aldia-aldaketa eskatuko da, orainetik iraganera igarotzea
edo alderantziz.

2.- “Ulermen galderal” zatian bi edo hiru galdera izanen dira, orotara 3 puntu balio
duelarik.

Bi motako ulermen galderak izan daitezke: zehatzak eta orokorragoak. Galdera
zehatzak testuari buruzko galdera zuzenak izanen dira, ikasleak informazioa testuan
bertan bilatu eta emateko. Edo galdera orokorragoak ere izan daitezke ikasleak ulermen
orokorra lortu duen jakiteko helburuarekin: laburpen bat egitea (kasu honetan 50 bat
hitzekoa), gaia antzematea eta azalizea bi edo hiru lerrotan, testuko ideia nagusiak
ematea 4/5 lerrotan, testu osoan zehar informazioa bilatzea. ..

3.- “Idazlana” zatiak 4 puntu balioko ditu cta testuko gaiari buruz edo gaiak
iradokitzen duenari buruz gutxienez 150 hitzeko testua idatzi beharko da.




C. Zuzentzeko eia kalifikatzeko irizpideak

Azierketak —aukera zein baita ere— hiru sail edo zafi nagusi izanen ditu:
gramatikarena, idatziaren ulermenarena eta idazmenarena.

1.- “Gramatika galderak” sailean bi edo hiru galdera izanen dira eta orotara 3 puntu
balioko ditu. Honako arlo hauek hartuko dira aintzat: sinonimoetan, testuan txertatzeko
moduko kide berdintsua eman den: eratorpenari dagokion arloan, ematen diren hitz
atzizkidunak zuzenak diren edo ez; beriidazketetan, aldaketa morfosintaktikoak egin
behar dira (ez da ontzat hartuko hiztegi mailako aldaketak cgitea) testuko ereduaren
adierakidea emanez; eta aditzetan, aldiaren aldaketa zuzen egina dagoen begiratuko da,
Galdera bakoitzean 4 edo 5 item izanen dira, cta item bakoitzak — bere osotasunean—
ongi egon behar du 0,2 edo 0,25 kontatzeko,

2.- “Ulermen galderak” sailean bi edo hiru galdera izanen dira, orotara 3 puntu balio

duelarik.

Bi motako ulermen galderak izan daitezke: zehatzak eta orokorragoak.
Lehenbizikoak testuari buruzko galdera zehatzak, zuzenak, izanen direnez, informazioa
bilatu eta ongi emana dagoen begiratuko da. Hauetan, jakina, konfuan hartuko da
erantzun horiek zuzen dauden, haun da, eskatutakoari lotzen zaion eta informazioa egoki
eman den. Galdera orokorragoetan aintzat hartuko da ikasleak emandako erantzuna
egokia eta zuzena den, hots, testuaren edo testu-zatien edukia, oro har, ulertu duen,
Orobat, kontuan hartuko da baita ere ikasleak eman dituen erantzun horiek hizkuntzaren
aldetik ongi taxutuak dauden.

3.~ “Idazlana” sailak 4 puntu balioko ditu eta testuko gaiari buruz edo gaiak iradokitzen
duenari buruz gutxienez 150 hitzeko testua idatzi beharko du ikasleak.

Gutxieneko hitz kopuru hori eman behar da. Horretaz gain, sail honetan bi
alderdi edukiko dira kontuan: ematen den gaia ikasleak nola garatzen duen eta
erabiltzen duen hizkuntza nolakoa den. Lehen alderdian hainbat erreferentzi punty
izanen dira zuzentzeko eta ebaluatzeko garaian: idazlanaren koherentzia, egitura,
antolaketa, argudioen heldutasuna, gaiarekiko lotura, sormena, originaltasuna, jakintza
entziklopedikoen erabilera, beste gaiekiko lotura, c.a. Hizkuntzaren alderdiari
dagokionez, berriz, beste hauek hartuko dira aintzat: idatzitako testuaren egokitasuna,
kohesioa, zuzentasun gramatikala, ortografia, estiloa, hiztegiaren aberastasuna, e.a.

Baina kontuan hartu behar da, idazlanean bereziki zuzendu eta ebaluatuko dena
idazlanaren kohesica eta zuzentasun gramatikala izanen dela.



